
CIMB sasar sedia 14 dana baru 
 
CIMB-Principal Asset Management Bhd mensasarkan untuk melancarkan 14 dana baru 
sebelum akhir tahun ini dengan sebahagian besarnya adalah dana berstruktur Islam. 

 
Ketua Eksekutifnya, Noripah Kamso, berkata dana baru yang akan dilancarkan itu adalah 
untuk pasaran tempatan dan luar negara terutama bagi pelabur Singapura dan Indonesia. 
 
“Daripada 14 dana itu, 10 daripadanya adalah dana berstruktur Islam,” katanya kepada media 
selepas melancarkan dana berstruktur Islam pertama dengan perlindungan prinsipal syarikat 
itu di Kuala Lumpur semalam. 
 
Dana Pertumbuhan Berstruktur Islam CIMB yang dilancarkan itu mempunyai tempoh matang 
tiga tahun dengan yuran langganan 2.5 peratus daripada nilai aset bersih (NAV) setiap unit. 
 
Jika pelabur mahu mengeluarkan pelaburan mereka sebelum tempoh matang, yuran sehingga 
1.5 peratus mungkin dikenakan dan faedah perlindungan prinsipal tidak lagi wujud. 
 
Harga jualan awal seunit dana itu ialah 50 sen dengan saiz dana yang diluluskan sebanyak 
400 juta unit. 
 
Dana itu akan ditutup untuk untuk pelaburan baru pada 6 Julai atau lebih awal jika sudah 
dilanggan sepenuhnya. 
 
Noripah berkata, dana berstruktur Islam yang baru itu menawarkan kepada pelabur 

perlindungan terhadap modal pokok, sambil memberi peluang kepada mereka meraih 
keuntungan modal selepas tempoh tiga tahun.  
 
Sementara itu, CIMB Investment Bank Bhd akan menerbitkan 40 waran belian menerusi 
prospektus asas keduanya yang dilancarkan tahun ini. 
 
Timbalan Ketua Eksekutifnya, Charon Wardini Mokhzani, berkata prospektus asas baru itu 
membolehkan CIMB menerbitkan waran berstruktur seperti waran belian, waran belian 
kumpulan dan struktur berkaitan ekuiti dalam saham pendasar tempatan dan juga asing. 
 
“Untuk kriteria pemilihan saham asing, ia mestilah anggota Persekutuan Bursa Dunia, 
diluluskan oleh SC dan purata permodalan pasaran harian sekurang-kurangnya RM3 bilion 
sejak tiga bulan lalu atau RM5 bilion bagi syarikat yang baru disenaraikan,” katanya selepas 
pelancaran prospektus waran berstruktur baru syarikat itu di Kuala Lumpur, semalam. 

� Tanjong Plc ambil alih Globeleq  
� CSL tingkat pengeluaran telefon 

mudah alih  
� Indonesia semak ekuiti asing firma 

telekomunikasi  
� MAS catat untung bersih RM133 juta  
� TPP yakin jana perolehan pelaburan 

mulai 2011  
� Prudential Fund Management lancar 

dana terbaru  
� Dasar saling melengkapi manfaat 

pertumbuhan ekonomi dua negara  
� Kadar faedah semasa kekal  
� Tinjauan Pasaran: Prestasi luar jadi 

panduan  
� Operasi FAX diambil alih mulai 1 

